
Galtzaundik ez du bere gain hartzen aldizkarian adierazitako 
esanen eta iritzien erantzukizunik.

Aldizkari honek Eusko Jaurlaritzako Kultura eta Turismo Saila-
ren, Gipuzkoako Foru Aldundiako Kultura eta Euskara Sailaren, 
Kutxa Fundazioaren, Tolosako Udalaren eta Tolosaldeko hain-
bat Udalen laguntza jaso du.

Erreportaia: 
“Ez dute presoak bakarrik geratzerik lortuko”

8-11. orrialdeak

16-18. orrialdeak

Azken asteetan, Etxerat, euskal errepresaliatu politikoen senide eta lagunen elkartea, maiz atera 
da jendaurrera Espainia eta Frantziako kartzeletan presoen senideek jasan duten tratu umilaga-
rria salatzeko. Milaka kilometro egin ondoren, “katxeatua” izateari uko egiteagatik bis a bis eta 
bisitarik gabe utzi dituzte senide asko; tartean, eskualdekoak Etxerat-en hitzetan ez da hau euskal 
presoen aurka hartu duten neurri bakarra; zerrenda luzea egin dute.  “Euskal presoak bakarrik 
geratu daitezen saiakera egiten ari dira”, ziurtatu dute. Senideak Galtzaundiko egoitzan elkartu 
dira eurek eta presoek bizi duten egoera larriaren berri emateko. 

«Jendearen berotasuna, elkarrizketa hauek, hitzaldi bat ema-
tera joan eta jendea biltzea... Gauza guzti horiek ematen di-
zute indarra aurrera segitzeko, eta kartzela zigor larri horien 
aurrean jartzeko». 
Elkarrizketa: Martxelo Otamendi

Kolaboratzaileak: Joseba Antxustegietxarte, Txo-
min Garmendia, Garbiñe Biurrun, J. Agustin Arrieta, 
Antton Izagirre, Andoni Egia, Ibon Artola, Unai Igar-
tua, Virginia Etxarri, Jone Otxoa-Aizpurua, Artubi 
elkartea, Bilgune Feminista, Amaia Etxetxipia, Jone 

Maroko errudun 
Espainia arduradun

iritziaren leihoa

Marokoko indar okupa-
tzaileak Mendebaldeko 
Saharako jatorrizko biztan-
leen giza eskubideen aurka-
ko erasoen larrigotzeen tes-
tigantzak etengabeak dira. 
Babesgabeko biztanleak 
pairatzen dituzten erasoak, 
atxiloketak, torturak, bor-
txaketak, desagerketak edo 
deportazioak helburu ba-
karra dute, Mendebaldeko 
Saharako biztanleen boron-
datearen aurka, Marokoko 
gobernuaren aldebakarreko 
autonomia plana inposatu 
eta Saharar herriaren aur-
kako genozidioa bururaino 
eramatea, NBEak hainbat 
eta hainbat erresoluziotan 
onartutako Mendebaldeko 
Sahararen Autodetermina-
ziorako eta Independentzia-
rako eskubidea behin betiko 
lurperatuaz.

Tolosaldea Sahararekin 
elkartetik, egungo egoera 
ikusirik ia 35 urte ondoren 
Nazioarteko legediaren ara-
bera mendebaldeko Saha-
rako lurraldearen adminis-
tratzaile izaten jarraitzen 
duen Espainiar estatuaren 
erantzunkizuna azpimarratu 
nahi dugu beste behin. Go-
goratu besterik ez dugu por-
tugalgo gobernuak bere ga-
raiean Ekialdeko Timoreko 
deskolonizazio prozesuan 
izandako jokabide ereduga-
rria, Mendebaldeko Saha-
rako kasuan, Espainiar Esta-
tuak Marokoko gobernuak 
buruturiko giza eskubideen 
eta Nazioarteko oinarrizko 
zuzenbidearen urraketekiko 

erakutsitako jarrera ulerkor 
eta koldarraren aldean.

Guzti honengatik, Espai-
niar Estatuko gobernuari 
Europar Batasuneko (EB) 
lehendakaritza bere gain 
hartu behar duen honetan, 
honek ematen dion legi-
mitateaz baliaturik Mende-
baldeko Saharako gatazka 
ezbairik gabe justiziaren eta 
demokraziaren bidetik kon-
ponbidean jarriko luketen 
pausoak ematea exigitzen 
diogu:

1.- Marokoko gober-
nuak nazioarteko lege-
diari muzin eginez Men-
debaldeko Sahararako 
proposaturiko autonomia 
planari eskeinitako babe-
sa amaitzea.

2.- Mendebaldeko Saha-
rako lurralde okupatuetan 
etengabe gertatzen diren 
manifestazio eskubidea-
ren zanpaketa, atxilo-
ketak, torturak eta tratu 
txarrak, bortxaketak, de-
sagerketak, deportazioak 
eta orokorrean giza esku-
bideeen aurkako erasoen 
ezbairik gabeko salaketa 
eta gaitzespen bortitzena 
adieraztea.

3.- Giza eskubideen ar-
loko hainbat gobernuz 
kanpoko erakundeen, 
Amnisty  International (AI) 
edo Human Right Watch 
(HRW) kasu, txostenak 
haintzat hartzea. Ikus: 
www.hr w.org/en/node
/79248. Eta bere ahalmen 
diplomatikoak txosten 

Duela urtebete, Nazio Batuen 
Erakundeak (NBE) Cristopher Ross 

Estatubatuarra Mendebaldeko Saha-
rarako gatazkarako ordezkari berezi 
izendatu zuenean, eta bereziki urte 

honen hasieran magreben zehar ho-
nek egin zuen errondaren ondoren 
Marokoko gobernuaren eta fronte 

polisarioaren artean hainbat hilabe-
tetan etenda zeuden negoziazioak 
desblokeatuko zirenaren itxarope-
na piztu zen gatazkaren ondoriorik 

latzenak pairatzen dituzten Mende-
baldeko Saharako lurralde okupatue-
tako eta Tindouf-eko (Aljeria) errefu-
xiatu kanpamenduetako Sahararren 

artean. Zoritxarrez, azken hilabete 
hauetan, itxaropen izpi horiek Maro-

koko gobernuaren jarrera oldarkor 
eta bortxazkoaren eraginez, bertan 
behera gelditu dira Nazioarteko he-

rrialde boteretsuenen isiltasun eta 
konplizitatearen babespean.

Eli Izagirre
Tolosaldea Sahararekin Elkartea



bidea aitortzea eta susta-
tzea.

8.- Mendebaldeko 
Saharako biztanleak, eu-
rek askatunez egokien de-
ritzoten naziotasunari eta 
biztanle orori, Mendebal-
deko Saharakoak barne, 
dagokigun mugimendu 
askatasuna errespetatzea 
eta bermatzea.

9.- Espainiar estatuko 
diputaduen kongresuak 
ebatzitakoa behingoz be-
tetzea eta gerran aurki-
tzen diren estatuei, Maro-
kokoa kasu, armak saltzea 
debekatzen duen ebazpe-
na betetzea. Hau da, bere 
legedia betetzea.

10.- Mendebaldeko 
Saharako baliabide na-
turalen legez kanpoko 
ustiatzeari uko egitea eta 
zehazki, Saharar arrantza 
bankuetan arrantza egi-
teko Europar batasuneko 
(EB) eta Marokoko esta-
tuaren arteko ituna be-
rritzeari uko egitea. Ikus: 
www.wsrw.org 

11.- Mendebaldeko 
Saharako biztanleen inte-
resen aurka, bertako balia-
bide naturalak expoliatzen 
duten Espainiar Estatuko 
enpresak zigortzea, Nazio 
Batuen Erakundeak (NBE)  
ebatzitako erresoluzioak 
sahiestu eta urratzeagatik.

Maroko Saharatik at, 
autodeterminazioa eta 
independentzia men-
debaldeko Sahararen-
tzat

horretan azaltzen diren 
basakeriak amaitzera bi-
deratzea.

4.- Mendebaldeko Saha-
rako lurralde okupatuetan 
Marokoko agintariek bu-
ruturiko gerra krimenak, 
dagokien instantzietara, 
Hagako giza eskubideen 
azitegia kasu, bideratzea 
eta Madrileko (Espainia) 
audientzia nazionalean 
abiaturiko ikerketei bide 
ematea, berauek isildu eta 
estali beharrean.

5.- Mendebaldeko Saha-
rarako Erreferendunaren 
Nazio Batuen Erakundea-
ren Misioa (MINURSO)  
giza nahiz material balia-
bidez laguntzea, eta ba-
tez ere, giza eskubideen 
arloko eskuduntzak izan 
dezan Nazio batuen era-
kundearen (NBE) aurrean 
erresoluzio bat aurkeztea, 
Nazio Batuen erakundeak 
(NBE) munduan zehar he-
daturik dauzkan misioen 
artean giza eskubideen 
arloa baztertzen duen 
misio bakarra izateari utzi 
diezaion.

6.- Nazioarteko zuzen-
bidean jasotako juris-
prudentzian oinarrituz, 
Mendebaldeko Saharako 
deskolonizazio  prozesua 
bultzatzea.

7.- Europar Batasu-
neko (EB) gainontzeko 
estatuekin batera, Saha-
rar Errepublika Arabiar 
Demokratikoaren (SEAD) 
autodeterminaziorako eta 
independentziarako esku-

normalizazioa

Zine zikloa euskaraz haurrentzat
Eusko Jaurlaritzako Kultura 
Sailak eta Euskadiko Filma-

tegiak kanpaina bat abiarazi 
dute elkarlanean, Euskadiko 

hainbat herritan, Gabone-
tan, euskaraz ekoitzitako edo 
euskarara bikoiztutako filmak 

pantailaratzeko. Kultura Sailak 
100.000 euro jarriko ditu Zine-
ma Bultzatuz izeneko kanpai-

na hau aurrera eramateko.

Eusko Jaurlaritzako Kultura 
Sailak eta Euskadiko Filma-
tegiak kanpaina bat abiarazi 
dute elkarlanean, Euskadiko 
hainbat herritan, Gabone-
tan, euskaraz ekoitzitako edo 
euskarara bikoiztutako filmak 
pantailaratzeko. Kultura Sai-
lak 100.000 euro jarriko ditu 
Zinema Bultzatuz izeneko 
kanpaina hau aurrera erama-
teko.

Kanpaina 2009ko aben-
duaren 2an hasiko da, eta 
datorren urtarrilaren 6an 
amaituko. Hiru lurralde his-
torikoetako 19 udalerrik 

parte hartuko dute bertan, 
eta beraiek erabakiko dute, 
erabilgarri dauden neurrian, 
zein film emango duten pro-
gramaren barruan. Herri ba-
tean eta bestean, guztira 150 
emanaldi izan daitezkeela 
aurreikusten da, gehienak 
Gabonetako egunetan pila-
tuko badira ere, haurren opo-
rraldia probextuz.

Filmak askotarikoak dira, 
bai gaiaren aldetik bai pu-
bliko jasotzailearen aldetik 
ere, nahiz eta, bistan da, 
lehentasunezko ikuslegoa 
haurrak eta familiak izango 
diren. Ikusiko diren filmak, 
oro har, zine formatukoak 
dira, nagusiki azken urteotan 
errodatutakoak. Eskaera han-
diena dutenak, baina, berriki 
zinema-aretoetan ilkusi ahal 
izan direnak ditugu: Zorion 
perfektua eta Pluk eta bere 
garabia, esate baterako. Eus-
kal ekoizpenak izango dira, 
europarrak, amerikarrak, eta 
japoniarrak ere bai.

Ekimenaren helburua zi-
nearetoetan euskarara bi-
koiztutako film kopurua 
areagotzea da. Urteko azken 
hilabete hauetan, lau izenbu-
ru euskaratu eta estreinatu 

dira Kultura Sailaren progra-
ma honen babesean: Wickie 
bikingoa, lehen aipaturiko 
Pluk eta bere garabia, Planet 
5 eta Igela eta zapoak. Horiei 
erantsi behar zaizkie aurretik 
plazaratutako Animal chan-
nel, Cher ami, Txori urdin, 
Niko eta izarretako bidea eta 
Ponyo.

Uztailaz geroztik sei zine
-areto ari dira euskarazko 
filmak ematen asteburuz 
asteburu programa honen 
baitan: Donostiako SADE, 
Oreretako Niessen Zinemak, 
Bilboko Renoir Zinemak eta 
Multizineak, Basauriko Bil-
bondo eta Gasteizko Florida
-Guridi Zinemak. Areto hauei 
gehituko zaizkie Kultura Sai-
lak bultzatutako ekimen berri 
honi atxiki zaizkion Gipuzkoa, 
Bizkaia eta Arabako 18 herrie-
tako aretoak. 

Hauek dira Zinema Bultza-
tuz kanpainaren barruan Ga-
bon inguruan zinema areto 
hauetan aukeran izango di-
ren euskarazko film guztiak:  
Txori Urdin, Checkpoint Rock, 
Goazen, Olentzero eta Opa-
rien ardua, Sukalde Kontuak, 
La Buena Nueva, Obaba, Rh+ 
Sebillako Banpiroa, Ahate-

Zine zikloa euskaraz haurrentzat
txo itsusia eta ni, Olentzero 
eta jubilaren lapurreta, Perez 
Sagutxoa 1 eta 2, Prop & Ber-
ta, Pepper, Cher Ami, Oliver 
Twist, Basko Izpiritua, Artic 
Tale, Harri Magikoaren bila, 
Julieta eta fokatxo xelebrea, 
Doraemon eta dinosaurio txi-
kia, Doraemon eta haziaren 
jainkoa, Doraemon eta hego 
isasoetako piratak, Betizu 
eta urrezko zintzarria, Kutsi-
dazu bidea Isabel, Robotak, 
Munduari bira doan, Animal 
Channel, Cristóbal Molon, 
Daltondarrak, Piccolo eta 
Saxo, Glup, Kiriku eta Basa-
piztiak, Karramarro uhartea, 
Pinotxo 3000, Supertramps, 
Wynx erreinu galdua, Noma-
dak TX eta Aukera gazteak. 

Gure eskualdeari dago-
kionez, Tolosako Udalak bat 
egin du ekimen honekin. 

Gabonetako oporraldiari be-
gira, Kultura Batzordeak Eus-
karazko Zine Zikloa antolatu 
du Leidor aretoan. Bertan,  
haurrei zuzendutako zortzi  
film, eta helduei zuzenduta-
ko CHECKPOINT ROCK filma 
eskainiko dira. Haurrei zu-
zendutakoak aldiz, honako 
hauek izango dira:

Abenduak 13 17:00etan, 
Supertramps

Abenduak 19 17:00etan, 
Basoko izpiritua

Abenduak 20 17:00etan, 
Piccolo eta Saxo

Abenduak 26 17:00etan, 
Txori urdin
Abenduak 27 17:00etan, 

Ahatetxo itsusia eta ni
Abenduak 28 17:00etan, 

Doraemon eta dinosaurio 
txikia

Abenduak 29 17:00etan,
Pluk eta bere garabia

Abenduak 30 17:00etan, 
Prop & Berta
Urtean zehar egin izan ohi 

den moduan, haurrentzako 
eskainitako euskarazko ziklo 
honetarako ere bonuak es-
kuratzeko aukera eskaintzen 
du Udalak. Saio guztietara 
joan ahal izateko bonuak 5 
euro balio ditu eta film batek 
berriz, 3 euro balio ditu. Bo-
nuak filmeen saioen aurretik 
lor daitezke Leidorreko leiha-
tilan.

Galtzaundi 314
09ko abenduak 18

erreportaia

Eskualdeko preso politikoen senideak:

“Ez dute presoak bakarrik 
geratzerik lortuko”



Galtzaundi 314
09ko abenduak 18

Azken asteetan, Etxerat, euskal 
errepresaliatu politikoen senide 
eta lagunen elkartea, maiz ate-
ra da jendaurrera Espainia eta 
Frantziako kartzeletan presoen 
senideek jasan duten tratu umi-
lagarria salatzeko. Milaka kilome-
tro egin ondoren, “katxeatua” iza-
teari uko egiteagatik bis a bis eta 
bisitarik gabe utzi dituzte senide 
asko; tartean, eskualdekoak Etxe-
rat-en hitzetan ez da hau euskal 
presoen aurka hartu duten neu-
rri bakarra; zerrenda luzea egin 
dute.  “Euskal presoak bakarrik 
geratu daitezen saiakera egiten 
ari dira”, ziurtatu dute. Senideak 
Galtzaundiko egoitzan elkartu 
dira eurek eta presoek bizi duten 
egoera larriaren berri emateko. 

“Ez dute presoak bakarrik 
geratzerik lortuko”

Leire Zubeldia

9

Abenduak 9, Giza Eskubideen 
Nazioarteko Egunaren bezperan 
bildu ziren Galtzaundi eta eskual-
deko zenbait preso politikoen 
senideak. “Villabona eta Zizurkil 
barruan sartuta, 26 preso ditugu 
eskualdean. 28 preso izan ge-
nituen garaian hura ikaragarria 
zela esaten genuen. Zoritxarrez, 
kopuru horretatik oso gertu gau-
de orain”, azaldu du Pepi Gorosti-
di Etxerat-eko kideak. Ezinezkoa 
izan da 26 presoak mahai-ingu-
ruan ordezkatzea, baina gonbita 
onartu duten zortzi senideek de-
nen ahotik hitz egin dutela esan 
daiteke. 

Joseba Egues, Anabel Egues 
preso elduaindarraren anaia da: 
“Arreba Huelvako espetxean 
dago une honetan. Zortzi urte 
daramatza kartzelan”. Mari Jose 

Odriozola, 22 urte kartzelan da-
ramatzan Pello Odriozola tolosa-
rraren arreba ere bildu da mahai-
ra: “Nire anaiak espetxealdiaren 
20 urteak betetzean kalera atera 
behar zuen, baina beste 10 urte 
oparitu dizkiote. Orain Zarago-
zan dago preso”. Maribi Irureta-
goiena bere anaia Suni ordezka-
tzera etorri da. “Sunik hiru urte 
daramatza Frantzian, Fresnes-e-
ko kartzelan. 1992an ere 4 urte-
ko espetxealdia egin zuen leku 
berean”. Martin Etxeberria Gari-
koitz Etxeberria preso lizartzarra-
ren aita da. “Hiru urte daramatza 
Garikoitzek kartzelan. Lehenik, 
Frantziako Seysses-en eduki zu-
ten, ondoren Sotora eraman zu-
ten eta orain Pontevedran dago”. 
Maritxu Eraso berriz, Andoni 
Otegi Leaburuko semearen ama 



erreportaia

da: “Andonik Marsella inguruko 
espetxean eman zituen lehenen-
go bost urteak, gero Toulonera 
mugitu zuten, eta orain Cacere-
sen dago. Guztira zazpi urte t´er-
di egin ditu preso”. Maider Agi-
rrebarrena Lizartzatik etorri da, 
Aitor anaia, Ibai lehengusua eta 
Kontsuelo izebaren ordezkari. 
“Abizen bereko hiru preso ditu-
gu. Anaiak Puerton 9 urte dara-
matza. Lehengusuak urte pasa-
txo darama Parisen. Izeba berriz 
Martutenen daukate”. Azkenik, 
Olatz, Aimar Altunaren neska-la-

gunak aurkeztu du bere burua: 
“Aimar Marsella inguruan dago 
orain, baina otsilaren 25ean Es-
painiara estraditatuko dute. Bost 
urte daramatza kartzelan. Lau 
urteko alabatxo bat daukagu”. 
Pepi Gorostidik ere tertulian par-
te hartu nahi izan du. Hamasei 
urte badira bere alaba aske utzi 
zutela, baina oraindik Etxerat 
elkartean jarraitzen du, eskual-
deko presoei bisitak eginez eta 
senideei lagunduz. “Alaba askatu 
zutenean erabaki nuen, herrian 
preso bat geratzen zen bitar-
tean jarraitu egingo nuela; ondo 
ezagutzen baitut bizitza hori eta 
berak dakarren sufrimendua”. 
Gazte mugimenduaren aurka-
ko sarekadan espetxeratutako 
Aritz Lopez, Irati Mujika eta Mikel 
Ayestaran gogora ekarri ditu Pe-
pik: “Ikusten ari gara, belaunaldi 
berri bat kartzelan sartzen ari 
direla. Lehendik Pelloren adine-
koak, eta Aitor bezala, 30 urte 
inguruan dabiltzanak daude 
kartzelan. Orain hortik beherako 
gazteekin hasi dira. Zoritxarrez, 
katea ez da puskatzen”  Honen-
bestez borroka hau uzteko moti-
borik ez du ikusten. 

“Bis a bis gabe”
Bis a bis-ak kentzea, katxeoak... 

azken asteotan ohiko bilakatu 
dira euskal presoen espetxeetan. 
Hau ordea ez da kontu berria. 
“Horiek denak bizi izan ditugu, 
baina presoek egindako borro-
ka luzeari esker hainbat eskubi-
de lortu dira. Orain berriz, urte 
luze hauetan lortutako guztia 
kentzen ari zaie apurka-apurka”, 
azaldu du Pepik. Presoak baka-
rrik utzi nahi dituztela uste dute 
senideek. “Dispertsioa ere asmo 
horrekin sortu zuten duela 21 
urte. Uste zuten, senideek ez zi-

tuztela 2.000 kilometro egingo 
senide presoak bisitatzeko. Ez 
zuten ezer lortu, eta orain ere ez 
dute lortuko. Bisitarik ez badago 
ere, familiak behar den lekura 
joango gara”. 

Mahaian bildutako eskualde-
ko zenbait senideei jada gertatu 
zaie aipatutakoa. Joseba aurrez 
aurreko bisitarik gabe geratu zen 
Huelvaraino 2.000 kilometroko 
bidaia egin ondoren. “Funtziona-
rioari galdetu nion bis a bis gabe 
uzteko zihoen agindua erakus-
teko; ez zidan erakutsi. Salake-
tan jartzeko bere funtzionario 
zenbakia eskatu nion; ez zidan 
eman”. Bis a bis gabe utzi zuten 
katxeatua izateari uko egin zio-
lako. “Zergatik katxeatu behar 
naute niri, beste hogei pertsona-
ri miatu gabe pasatzen uzten ba-
die? Euskalduna naizelako? Guk 
eskatzen dugun gauza bakarra, 
besteen tratu bera emate da”. Jo-
sebak kexa bat jarri zuen, lehenik 
kartzelan eta gero epaitegian. 
Handik bi astera gutun bat iritsi 
zitzaion Espetxeko zuzendari-
tzaren izenean: “Gutun hori, argi 
eta garbi, mehatxu moduko bat 
da”, esan du. Maider Agirrebarre-
naren senideei ere gauza bera 
gertatu zaie.   

Bis a bis-a eskuratu dezaketen 
pertsonen zerrenda ere murriztu 
egin dute. Maiderrek aipatu due-
nez, “izatezko bikoteei bis a bis-a 
ukatu egiten zaie orain. Lehenda-
bizi izatezko bikotearen paperak 
Madrilera eraman eta han eskatu 
behar da bis a bis-aren baimena”. 
Andoni Otegiren neska laguna 
ere egoera berean geratu da. “As-
teburu honetan bertan, Andoni-
ren neska-lagunari ez zioten bis 
a bis-era sartzen utzi. Izatezko bi-
kotearen paperak Madrildik pasa 
gabe daudela jarri zien aitzakia-Joseba Egues-ek kexa jarri ostean etxean jasotako gutuna.

Ordenadoreen salmenta 
eta konponketa

tzat. Beti egin izan dituzte au-
rrez-aurreko bisitak. Duela urte 
batzuk ere arazo bera izan zuten: 
Ezkondu gabe zeudela izan zen 
orduan aitzakia, baina Andonik 
negoziatu egin zuen, bi seme zi-
tuztela esanez, eta hortik aurrera 
ez zuten arazorik izan, gaur arte”, 
kontatu du Maritxuk. “Azkenean 
ezkontzera behartzen zaituzte”, 
gaineratu dute orduan gainon-
tzeko denek. 

Bisitarien bestelako murriz-
ketak ere egin dituzte. Maritxuk 
jarraitu du hizketan: “Andonik 
badu lagun bat sarri bisitan 
joaten zaiona. Lehengo batean 
bisitara joan zen lagun hori, eta 
ez zioten sartzen utzi, esan ziote-
nez, por seguridad. Eta ez zen bis 
a bis bat, kristala tarteko zutela 
lokutorioan egiten den bisita 
horietakoa zen. Zer segurtasun 
behar duzu hor?”. “Funtziona-
rioek badakite lagun horren bisi-
tak mesede handia egiten diola 
presoari, eta horregatik kendu 
diote”, gaineratu dute gainontze-
koek, “preso bakoitza nondik izo-
rratu, nondik hondoratu azter-
tzen dute”. Orain, lehengusuen 
senar-emazteek ere ezin dute 
presoa aurrez aurre bisitatu. 

Presoak bakartzeko neurri 
gehiago

Ohea norabidez eta lekuz 
mugitu, gauean desorientatu-
ta esnatzeko; tarteka moduloz 
aldatu lagunekin harremanak 
eteteko; preso sozialak euren 
aurka jartzen saiatu; euskal pre-
soen artean diferentziak sortu 
batzuei pribilegioak emanez, eu-
ren artean haserretzeko... Horiek 
denak eguneroko ogi bihurtu 
dira Espainia eta Frantziako kar-
tzeletan, eta denek helburu bera 
dute. “Presoen buruekin jolasean 

ibiltzen dira”. Baina ez dute ezer 
lortzen; horrela berretsi dute 
senideek. “Euskal presoak oso 
kontzienteak eta oso errespeta-
tuak dira. Adibidez, Pellori, Don 
Pedro deitzen zioten Lugoko 
espetxean”, adierazi du Mari Jose 
arrebak erdi txantxetan. 

Neurririk gogorrrena trasla-
doak dira. Martinek, Gari Etxe-
berriaren aitak azaldu du bere 
semea kartzelaz aldatu zutene-
ko egunen gogortasuna: “Pre-
soarentzat oso gogorra da. Sei 
egun pasa zituzten Seysses-etik 
Pontevedrara mugitzeko, eta 
bien bitartean, guk ez genekien 
gure semea non zegoen. Fami-
lia eta presoa horrela edukitzea 
legala omen da 13 egun bete 
arte”. Kontsuelo Agirrebarrena-ri 
presio handia egiten ari zaiela ja-
kinarazi du bere iloba Maiderrek: 
“Paper bat ematen diote behin 
eta berriz, eta esaten diote, hori 
sinatzen badu kalera aterako 
dela. Baina noski, paper hori si-
natzea bere burua erruduntzat 
hartzea litzateke, eta izeba ez 
da erruduna. Presio egiteko hiru 
preso sozial sartu dizkie ziegan, 
eta bisitetara ez diote betau-
rrekoekin irteten uzten”. Senide 
guztiek aitortu dute, egoera 
txarrak bizi izan dituztela, “baina 
oraingo hau, benetan larria da”. 

Konponbide eske
Presoen aurkako neurriak 

kartzelan, eta presoen aurka-
ko neurriak kalean. Ezin zuen 
bestela izan, eta euskal presoen 
argazkiekin gertatua hizketagai 
hartu dute. “Beraiek nahi dute-
na esango dute, baina guretzat 
presoak ez dira terroristak, gure 
etxeko kuttunak dira. Argazkiak 
ez ditugu biktimei min emateko 
jartzen, beraien egoeraren berri 

emateko eta gure artean ez dau-
denez, herri mailan gogoratuak 
izateko jartzen ditugu”, azaldu 
du Pepi Gorostidik. Ez dute 
biktimen sufrimendurik desio, 
ezta eurentzako oinazerik ere. 
“Inork sufritzerik ez badugu 
nahi, eser gaitezen, eta saiatu 
gaitezen behingoz guzti hau 
konpontzen”. Senideen hitze-
tan, jendeak urrun ikusten du 
euskal presoen problematika, 
“baina hau lehenbailehen kon-
pontzen ez bada, gure seme
-alabek, bilobek... arazo bera 
izango dute, eta inoiz, orain 
urrundik begiratzen duten ho-
riei errealitate hau gertutik bi-
zitzea egokituko zaie. 

Gauzak konpondu artean, 
senideek gizartearen babesa 
eskatu dute egoera larri honi 
aurre egiteko. Gizartearen be-
rotasuna sentitzeko, urtarrila-
ren 2an Bilbon egingo den ma-
nifestazio nazionalera joateko 
deia luzatu dute eskualdeko 
presoen senideek: “Motibo 
asko ditugu urtarrilaren 2an 
Bilbora joateko: Egoera oso 
latza da. Beldurra daukagu; 
zeren eta nahi dutena lortzen 
ez badute, presoak bakarrik 
geratzea alegia, oraindik eta 
gogorrago joko dute”, azaldu 
du Pepik. “Urtea oso gogorra 
izan da. Egurra jaso dugu eta 
jota gaude. Muskuloa atera 
behar zaio egoera honi”, jarrai-
tu du Josebak. “Manifestazio 
jendetsu batek indarra ematen 
digu, sekulako babesa da gu-
retzat”, borobildu du azkenik 
Martinek. Hain beharrezkoa 
den babesa jasotzeaz gain, ur-
tarrilaren 2ko zitarekin asmo 
nagusi bat dute: “Ikus dezatela 
presoen inguruan ez daudela 
senideak bakarrik”. 

Parte hartze bikaina II. Galtzakomik Komiki Lehiaketan
Hilaren 11ean egin zen II. Iba-
rra Galtzakomik Komiki Lehia-
ketako sari banaketa ekitaldia, 
Ibarrako Benito Izagirre Kultur 

Etxean. Gustura gerturatu ziren 
saritutako lanen egileak euren 
saria jasotzera; eta gustura ge-
ratu ziren baita ere, Galtzaundi 
Euskara Elkarteko eta Ibarrako 

Udaleko Euskara Batzordeko 
kideak. Bigarren aldian ere 

parte hartzea bikaina izan dela 
diote, bai lehiaketara aurkez-

tutako lanen aldetik, eta baita 
hauen mailaren aldetik ere. 

Lehen aldia bezain arrakas-
tatsua izan da bigarren hau 
ere. Ibarra Galtzakomik Komiki 
Lehiaketak 100 parte hartzaileen 
muga gainditu du. Aurkeztutako 
lan kopuruak bezain beste poz 
eman die antolatzaile eta epai-
mahaiko kideei, komiki hauen 
kalitateak: Era guztietako komi-
kiak aurkeztu dira: ordenagai-
luz marraztutakoak, boligrafo 
hutsez egindakoak, akuarelekin 
margotuta zegoenik ere bazen 
tartean, errotulagailuz kolorez-
tatutakoak... Lan hauek, Euskal 
Herriko txoko ezberdinetatik 
irtsi dira. Eskualdeko parte har-
tzaileak ere ugari izan dira, bai-
na bakar batek lortu du saria. 
Hurrengo batean saiatu behar, 
hurrengorik bada behintzat. Gal-
tzaundi Euskara Taldeak eta Iba-
rrako Udaleko Euskara Batzor-
deak ez dute hirugarren edizio 
bat egongo denik ziurtatu, baina 
bigarren aldi honek utzitako aho 
zapore ona errepikatzeko modu-
koa dela adierazi dute. 

Aurpegi alaiak sari banaketan
Kike Amonarriz epaimahaiki-

deak egin 

zituen sari banaketa ekitaldian 
aurkezpen lanak. Aditzera eman 
zuenez, lan sarituak aukeratzea 
ez da batere erraza izan. Lanen 
garbitasuna, marrazketa, idaz-
keraren zuzentasuna, istorioa-
ren ulergarritasuna, erabilitako 
materiala, komikiaren bizitasu-
na eta originaltasuna baloratu 
dituzte. 

Txikienetik handienera deitu 
zituen Kikek lehiaketako irabaz-
leak. 12 urtetik beherakoetan, 
Paulo Albisuak irabazi zuen 
lehenengo saria. Ezkio-Itsaso-ko 
hamar urteko mutikoak, Aitona 
kaskarrabiak lana aurkeztu zuen 
eta trukean komiki sorta bat eta 
marrazketarako materiala jaso 
zituen. Adin tarte honetan, Ane 
Antxustegietxarte tolosarrak 
irabazi zuen bigarren saria. 8 ur-
teko neskato hau da irabazleen 
artean sartu den eskualdeko 
parte hartzaile bakarra. Ibarran 
gorgola bazegoen komikiare-
kin eskuratu du saria. Aurkez-
tutako lan gehienak adin tarte 
honetakoak izan dira. Txikienek 
lan txukunaskoak aurkeztu di-
tuztela adierazi nahi izan du 
epaimahaiak, eta orokorrean 
balorazio ona egin badute ere, 

maila honetako parte hartzea 
azpimarratu dute bere-

ziki. 
12 eta 18 urte 
arteko par-

Leire Zubeldia

100 parte hartzaile baino gehiago izan ditu bigarren edizioak. Antolatzaileak oso gustura daude

Parte hartze bikaina II. Galtzakomik Komiki Lehiaketan
te hartzaileen artean, Olaztiko 
Markel Galbetek eraman du 
lehenengo saria Lau aitona an-
tzinako oestean lanarekin. Iazko 
lehiaketan ere Markelen lana 
saritu zuen epaimahaiak. Baina 
kasu horretan, hamabi urtez 
azpiko mailan lehiatu zen, aur-
ten bete baitutu 12 urte. Beraz, 
adin tarte honetako parte har-
tzailerik gazteenak eraman du 
saria. 400 euroko diru-saria irri-
barretsu jaso zuen Galbetek. 
Bigarren lekuan, Tabu lana ge-
ratu zen, Ane Arzelus 16 urteko 
donostiarrarena. Azken hau ere 
gustura joan zen etxera 200 eu-
roko txekearekin. 

Helduen mailan, 18 urtetik 
gorakoen artean alegia, Iosu 
Mitxelena oiartzuarraren Friki-
leku lanak jaso du lehenengo 
saria. Iosu komiki lehiaketetan 
ohiko parte hartzailea da, eta 
aurtengoan Galtzakomik lehia-

ketan lana aurkeztea erabaki 
du. Ez da bere kalterako izan, 
600 euroko saria eskuratu bai-
tu. Maila honetako bigarren 
lan sariduna, Kartoizko gurua 
izan da. Egileak, Trapagaran-
go Amaia Ballesteros-ek 400 
euroko diru-saria eskuratu du. 
Ezin izan zuen sari banaketara 
etorri, baina Galtzaundik saria 
helaraziko dio. 

Saridunak eta bere seni-
tartekoak bildu 

ziren Iba-
rrako Benito 
Izagirre Kultur 
Etxean. Sariak ba-
natu ostean, giro ederrean 
mokadutxo bat jateko aukera 
izan zuten. Ekitaldiaren ostean 
zabalik geratu zen aurtengo 
parte hartzaileen lanekin osa-

tutako erakusketa. Nahi due-
nak ateak zabalik ditu komikiak 
ikusi eta gozatzeko. Datorren 
urtera arte? Ea hala den. 

Oria kalea, 14-behea
Tolosa - Tel.: 943 676 156 

Faxa: 943 016 857
tolosabit@facilnet.net 

www.tolosabit.es

Asegur
Nafarroa E. 12
Zazpiturrieta, 1
San Juan, 6

Tolosa 20400
Beasain 20200
Anoeta 20270

Tel.: 94
Tel.: 94
Tel.: 94

Saldias Miguel

www.saldias-miguel.com

LORATEGIA CB

Etxebarru zein kalerako 
lorak.

Lorategi lanabesak.
Lora legor 

eta apaindura tresnak.

Santa Luzia Auzoa, 1 - 
Tel.: 943 673 118 Tolosa

Burruntziek txoko berri bat dute Tolosaldean
Asko eta askorentzat guztiz eze-
zaguna da animalia hauen mun-

dua. Batek baino gehiagok “beste 
bitxo horietako bat” bezala de-

finituko ditu akaso burruntziak. 
Baina, besterik ez bada ere tarte 
labur bat hartu eta mundu txiki 
horretara begira jartzen bagara,  

gutxien gutxienez, harritu egingo 
gara, eta tarte labur hori pixkat 

bat luzatzen badugu, baita lilura-
tu ere. Iñaki Mezquita alegiarrak 

askotan begiratzen du mundu 
txiki horren barrura, eta horrega-

tik dihardu lanean burruntziek 
Tolosaldean euren putzuak izan 
ditzaten. Lan horren azken frui-

tua da Ikaztegietako burruntzien 
putzu berria. 

giarrak badu ikustekorik kontu 
honekin; lehenago Alegian egin 
bezala, hark jo zuen Ikaztegie-
tako Udalera burruntzientzako 
putzu baten beharraren berri 
ematera. “Orain arte egin diren 
putzu guztiak anfibioentzat izan 
dira, bai Igeldo aldean egin zire-
nak, baita Ultzamako haranean 
egindakoak ere. Gertatzen dena 
da, anfibioez gain, burruntziak 
ere joaten zirela putzu horietara. 
Azken finean, putzua ez zen eu-
rentzat egiten, baina aprobetxa-
tzen zuten”, azaldu digu Iñakik. 
Alegiako Langaurre parkean da-
goena eta Ikaztegietako hau be-
reziki burruntziengan pentsatuz 
egin dira. 

Beraz, garbi dago burruntzien-
tzako putzu batek ezaugarri jakin 
batzuk behar dituela izan. “Putzua 
egiten duzun tokiaren arabera, 
nortasun bat edo beste hartzen 
du. Alegiakoa, adibidez, daukan 

Ikaztegietako Kutturruko par-
kera hurbiltzen denak putzu berri 
batekin egingo du topo. Burrun-
tzi edo libelulentzako putzua da, 
beraientzat bereziki eraikia izan 
dena. Ikaztegietako Udalak egin 
du, Ihobek (Eusko Jaurlaritza-
ren Ingurumen Jarduketarako 
Sozietate Publikoa) emandako 
diru-laguntzari esker eta Camino 
Jasok bideratuta. Eta burruntziez 
ari garen bakoitzean gertatu ohi 
den moduan, Iñaki Mezquita ale-

inguruagatik baso putzu bat da. 
Baso putzu horri eguzkiak ez dio 
asko jotzen, babes asko du, eta ez 
du ur faltarik, ingurua oso hezea 
baitu. Ikaztegietakoak, berriz, 
intsolazio askoz ere hobea du, 
eguzkiak egiten duen parabola 
askoz ere zabalagoa baita Ale-
giakoan egiten duena baino, eta 
kasu honetan, babes gutxixeago 
dauka”. Beraz, putzu biek ezauga-
rri ezberdinak dituztenez, batera 
eta bestera joango den fauna ere 
ez da berdina izango. “Ikaztegie-
tako putzura Alegiakora joango 
ez diren espezie batzuk hurbil-
duko dira, eta Alegian daudenak, 
normalean, Ikaztegietan ere ibil 
litezke. Beraz, Ikaztegietakoak 
berez Alegiakoak baino abera-
tsagoa izan behar luke, burruntzi 
mailan betiere”.

Animalia kolonizatzaileak
Ez dira egun asko igaro lanak 

Amaia Goikoetxea
Argazkiak: Iñaki Mezquita

Ikaztegietako Kutturruko parkean burruntzientzako putzu bat egin dute

Burruntziek txoko berri bat dute Tolosaldean

amaitu direnetik. Putzua ez dago 
oraindik urez erabat beteta, guz-
tia kolpe batez bete beharrean 
pixkanaka egiten baitute, asen-
tatzen uzteko; baina lehenengo 
libelula espezieak iritsi dira da-
goeneko Ikaztegietako putzura. 
“Putzu honek berezitasun batzuk 
izan zitzan eskatu nuen, horien 
artean, urez beteko den espa-
zioak sakontasun ezberdina iza-
tea. Putzuak orientazio jakin bat 
izan zezan ere nahi nuen, eguz-
kiak egiten duen parabola guztia 
aprobetxatu ahal izateko. Anima-
lia hauek oso ibiltariak dira, beraz, 
ur pixka bat zegoela ikusi zute-
nean berehala etorri ziren. Eta 
Alegiakoan, plastikoa jarri eta ura 
bota baino lehen etorri ziren es-
pezie batzuk putzua ikustera”, go-
goratzen du Mezquitak. Animalia 
kolonizatzaileak dira burruntziak, 
etapa ezberdinetako koloniza-
tzaileak daude, eta Ikaztegietara 

etorri diren horiek lehenengo 
etapakoak dira. “Horien artetik 
espero zitezkeen guztiak etorri 
dira, baita etortzea hain erraza ez 
zen bat ere”, dio Iñakik. Gero, bi-
garren etapako kolonizatzaileak 
daude, baina horiek etortzeko 
denbora gehiago itxaron behar-
ko dugu; “Ikusi beharko da dato-
rren urteko udaberrian bakarren 
bat animatzen den”. 

Burruntzientzako putzua egin-
go zen lurrak udal lur behar zu-
ten izan, lur pribatuetan sartzeak 
zailtasun asko ekar baitzitzakeen, 
negoziazioetan hasi… Ikaztegie-
tako Udalaren ustez, Kutturruko 
parkea toki egokia izan zitekeen 
putzuaren kokapenerako, eta 
Iñaki ere ados dago horrekin. 
“Ondoan dagoen eraikin bat 
Ibiurko urak edangarri bihurtzen 
dituen araztegia da; oso toki he-
zea da, hezetasun asko dago. 
Bestetik, gain batean dago, erre-
pidea nahiko gertu geratzen zaio 
baina animalia hauek normalean 
hegada dezentea hartzen dute 
eta, berez saihestuko lukete erre-
pidea, saihestuko dutela esango 
nuke. Beraz, ez da toki txarra. 
Horrez gain, esan bezala, parke 
bat da, eta horrek neurri batean 
jendeak putzua ikustea eta gai 
honen inguruko kultura pixka bat 
zabaltzea ere erraz dezake”.

Gipuzkoa burruntzien pasabide
Ikaztegietako  burruntzientza-

ko putzua, baita Alegiakoa ere, 
proiektu handiago baten zati 
dira, Tolosaldeako Ernioaldea 
Udaltaldea 21en baitan abian ja-
rri zena. Proiektu horren barruan 
hainbat ekintza egitea propo-

satu zen: Alegian, Ikaztegietan, 
Amasa-Villabonan eta Tolosan. 
Ikusi bezala, Alegiakoa eta Ikaz-
tegietakoa egin dira. Villabona-
koa, aldiz, bertan behera geratu 
da, eta Tolosan gaia aztertzen ari 
dira. Gogora dezagun Alegiako 
putzua aurretik herri horretan 
bertan zegoen fauna berresku-
ratzeko ahaleginetik sortu zela. 
Mezquitak Gipuzkoan aurkituak 
zituen hogeita hamasei libelula 
espezie ezberdinetatik hogeita 
bederatzi, %80a hain zuzen ere, 
Alegiako Bazurkako putzuan 
zeuden. Putzu naturala zen Ba-
zurkakoa, autobidea egiteko 
obren ondorioz kasualitatez sor-
tua. Auzo horretako berritze la-
nen ondorioz, ordea, putzu hura 
desagertu egin zen, eta haren 
ordez, galdutako fauna aberats 
hura berreskuratzeko, putzu ar-
tifizial bat egitea proposatu zion 
Iñakik Udalari. Alegian halako es-
pezie aberastasuna aurkitu izana 
ez da kasualitatea. “Lehen aipatu 
bezala, animalia hauentzat altue-
rak ez dira oztopo handiak, baina 
ekidin baditzakete, ekidin egingo 
dituzte. Horregatik, beraientzat 
Gipuzkoatik pasatzea Pirinioak 
ekiditeko modu bat da. Beraz, 
Gipuzkoa toki aberatsa izan liteke 
zentzu horretan. Gipuzkoa pasa-
bide izanda, Alegia toki ona izan 
da burruntzientzat. Errekatxo bat 
hortxe dago, Txupitxukoa, beste 
handiago bat ere, bai, eta erradia-
zioak erakarri egiten du animalia, 
nahiz eta ibaia zikina egon, ani-
malia inguruan ibiliko da. Horrez 
gain, hemen inguruan basoak 
daude, haran bat da. Aldeko bal-
dintza batzuk ematen dira”. 



Martxelo
Otamendi

elkarrizketa

Jendearen babesak ematen die auzipetuei 12 eta 14 urte arteko espetxealdiaren mehatxuari aurre egiteko indarra

Abenduak 4. Iluntzean iritsi da Martxelo 
Otamendi Berriako egoitzara. Egun osoan 
hara eta hona ibili da. Azken hilabeteotan 

ordu gehiago eman ditu kanpoan bule-
go barruan baino. Hitzaldiak, herrietako 

batzarrak, ekitaldiak, bilerak... Hauek 
denak beharrezkoak izango dira, berak 

esaten duen bezala, Egunkariaren aldeko 
olatua Madrileraino iritsi dadin. Epaiketa 
amaitu artean, azken bultzada bat eska-

tzen digu Martxelok euskaldunoi. Bilbon, 
hilaren 19an egingo den manifestazioa, 
auzipetuen eta Egunkariaren aldeko in-

dar erakustaldi bat izan dadin, zure parte 
hartzea ere eskatu du. 

Leire Zubeldia

“Gure esperantza 
bakarra 

jendea da”



Galtzaundiko irakurleei orain 
kontatuko diezuna  zenbat al-
diz errepikatu duzu azkeneko 
egun hauetan?

Askotan. Baina komunika-
bideak eta jendea gutaz ardu-
ratzea ez da txarra. Okerragoa 
litzateke inor ez etortzea. 

Askotan kontatu duzue istorio 
bera, baina jendea jabetzen al 
da egoeraren larritasunaz?

Jende asko atera zen kalera 
Egunkaria itxi zutenean. Jende 
asko egon zen gurekin. Orduan, 
egin behar duguna jende guzti 
hori re-aktibatzea da; jakinda, se-
kula ez dela aktibatuko garai ba-
tean aktibatu zen neurri berean. 

Abenduaren 15ean hasi zen Es-
painiako Auzitegi Nazionalean 
Euskaldunon Egunkariaren 
aurkako epaiketa. Auzi nagusia 
deitzen diozue zuek honi, beste 
auzi bat ere badagoelako; eko-
nomikoa. 

Orain hasi den auzia 2003-
ko otsailaren 20an emandako 
Egunkariaren  itxierarena da. 
Auzi ekonomikoak 2003ko 
urriaren 18an du jatorria. Azken 
auzi honetan, ETArekin lotuta, 
iruzur fiskala egitea leporatzen 
digute. Ni auzi horretan nen-
goen hasiera batean, baina az-
kenean kanpoan utzi ninduten. 
Itxierako epaiketan inputatuak 
gaudenoi ETAkoak izatea lepo-
ratzen digutenez, ustez eginda-
ko iruzur ekonomikoak ere ETA-
rekin lotzen dituzte; nahiz eta 
iruzur fiskalik ez den inoiz egin. 

2003ko otsailaren 20an itxiarazi 
zuten Euskaldunon Egunkaria.  

Zazpi urte pasa dira eta nahiz 
eta fiskaltzak auzia artxiba-
tzea eskatu, herri akusa-

zioak temati jarraitu du... 
Argi eta garbi, AVT eta 

Dignidad y Justicia Guardia 

Zibilaren beso judizialak dira. 
Euskal auzi bat tarteko dagoe-
nean Auzitegi Nazionala pre-
sionatzea da euren zeregina.  
Gogora dezagun zer gertatu 
zen Manos Limpias elkarteak 
bultzatutako Ibarretxe, Lopez 
eta Otegiren auziarekin. Elkarte 
hauek ez daukate beste bizi-
tzarik, horretarako daude. Beti 
fiskalaren atzetik ibiltzen dira, 
eta fiskalak auzia beraiek nahi 
bezain gogor hartzen ez badu, 
orduan beraiek hartzen dute 
gogor papera, gure kasuan be-
zala.  

Euskaldunon Egunkariaren 
itxiera, onartu ez baina 2003ko 
kontestu politiko horretan uler 
genezake. Zentzugabekeria da 
honekin jarraitzea.. Zergatik ja-
rraitzen dute orduan? 

Guardia Zibila tematu de-
lako. Guardia Zibilak esan zuen 
“hemen zerbait latza egin behar 
da jendea larritzeko”. Egunkaria 
itxi zuten, eta orain kontse-
kuente izan nahi dute erabaki 
harekin. Horregatik kondena 
bat nahi dute. Haiek aurrera ja-
rraitzen dute auzia irabazteko 
esperantzarekin eta gu kartze-
lan sartzeko helburuarekin. 

Espainiako Auzitegi Naziona-
lean, euskaldunok ezagutu di-
tugu bultzada politikoa duten 
beste auzi batzuk (Haika-Jarrai, 
18/98 eta Gestorak). Beste auzi 
politiko horietan emandako 
sententziak ikusita, esperan-
tzarako zirrikiturik ikusten al 
duzue?

Gure esperantza bakarra 
gure jendea da. Noski, gure abo-
katuak, gure defentsa eta gure 
sinisgarritasuna ditugu. Baina 
jakinda, bi erakunde horien 
bidez epaiketaren egunetan 
Guardia Zibilak presio handia 
egingo duela, gure esperantza 

bakarra jendea da: Jendea mu-
gitu behar da, olatu handi bat 
sortu, Madrili eta Auzitegiari 
helarazteko, “kontuz zer egiten 
duzuen Egunkariarekin”. Orain 
arteko auziek erakutsi digutena 
da, jendea “ni errugabea naiz” 
esanez sartzen dela Auzitegira, 
eta gehienek kartzelan amai-
tzen dutela. Auzitegiak berak 
esaten dizunean jakiten duzu 
ETAkoa zarela. 

Jendea da zuen esperantza. Eta 
zein da zuen izua? 

Eskatzen duten zigorra be-
tetzea. Gure izua da, 12 eta 14 
urte arteko kartzela zigorra es-
katzen dela, eta aurreko auzie-
tan gertatu den bezala, akusa-
zioari jaramon egiten badiete, 
urte guzti horiek kartzelan pasa 
beharko ditugula.

Auzia irabazteko aukera ere ba-
dago, baldin eta babesa lortzen 
baduzue. Landu al duzue harre-
manik, bertako eragile politiko, 
sindikal eta sozialekin? 

Itxiera egunetik gaur arte 

etengabe egon gara eragi-
leekin harremanetan. Tarteka 
tarteka ekitaldiak antolatu di-
tugu, Bilboko Ercilla Hotelean, 
Sheraton Hotelean...  Ekitaldi 
hauek eragileekin egoteko ba-
liatu izan ditugu. Beraz, nahiko 
koipetuta daukagu sare soziala 
euntzeko makinaria. Lan guzti 
hau aurrerantzean egingo di-
ren mobilizazioetan ikusiko da.  

Nola ari zarete zuen defentsa 
prestatzen? Zein argudiorekin 
joango zarete?

Nagusiki egingo duguna, 
Egunkaria zer zen eta nola sortu 
genuen azaltzea da. Guri lepo-
ratzen digutena indargabetzen 
saiatu behar dugu, salaketa ho-
riek bat ere zentzurik ez dutela 
demostratuz. 

 
Ahalegin berezia egiten ari za-
rete nazioartean ere auzi honek 
ohiartzuna izan dezan

Beti da oso garrantzitsua 
nazioartean hemen zer egiten 
ari garen jakitea. Bere garaian 
hori izan zen egin genuen 

“Epaiketa amaitu bitartean, jendeari azken bultzada bat eskatzen dio-
gu. Bestela ez dugu lortuko Egunkariaren itxieraren gaineko sententzia 
negatibo bat hemengo jendeak oso gaizki hartuko lukeen sentsazioa 
Madrilera iristea”.



elkarrizketa

lanik handienetako bat. Zor-
tea izan genuen: Egunkaria 
itxi zutenean etengabekoa 
izan zen nazioartetik etorrita-
ko komunikabideen emana. 
Hura berpizten saiatuko gara. 
Zaila da, denbora pasa dela-
ko, kazetariak aldatu egiten 
direlako... Baina tira, sare hori 
berreskuratzen saiatu beharra 
dago. 

Kanpoko eragileen bisitak ja-
sotzen dituzuenean, zer esaten 
dizuete?

Jendea harrituta geratzen 
da euskarazko egunkari baka-
rra itxi  eta bertako zuzendari-
tza atxilotu eta torturatu zute-
la jakitean. Jendea horregatik 
dator: Kontatzen duguna au-
rrez-aurre entzun nahi dute-
lako. Jendea gurekin dago eta 
sinetsi egiten digute. 

Sare soziala euntzen auzipe-
tuak bakarrik aritzen zarete edo 
baduzue laguntza?

Nagusiki gu gaude la-
nean, baina jende asko dau-
kagu inguruan, kanpainak 
antolatzeko, herrietako tal-
deak osatzeko, eta gu iritsi 
ezin gaitezkeen lekuetara 
joateko... Hau dena ezin dugu 
guk bakarrik egin. 

Taldea oso irmoa da, kon-
penetrazio handia daukagu. 
Bostok oso harreman ona 
daukagu, eta Egunkaria itxi 
aurretik ere hala zen. Baina 
itxieraz geroztik harreman 
hori indartu egin da. Zazpi 
urte hauetan astero astero 
elkartu gara. 

Gabonen ostean, urtarrilean 
hasiko da ostera epaiketa. 
Badakizue noiz arte iraungo 
duen? 

Ez dakigu. Astean zenbat 
saio egiten diren, horren ara-
berakoa izango da. Astean bi 
egunetan izaten bada, hila-
bete beharko dugu gutxie-
nez. 

Espetxera joateko arrisku hori 
presente izanik, mehatxu hori 
nola bizi duzue auzipetuok? 
Pertsonalki horretarako presta-
tu al liteke bat?

Jendearen berotasuna, 
elkarrizketa hauek, hitzaldi 
bat ematera joan eta jendea 
biltzea... Gauza guzti horiek 
ematen dizute indarra aurrera 
segitzeko, eta kartzela zigor 
larri horien aurrean jartzeko. 

Hasierako abiapuntura itzulita, 
auzi hau gizarteratzeko saiake-
ra egiten ari zarete azkeneko hi-
labeteotan. Horretarako antola-
tutako ekimenen zein balorazio 
egiten duzue?

Jendearen erantzuna ona 
izan da. Kursaalen egin ge-
nuen musika jaialdian esatera-
ko sarrerak agortu egin ziren. 
Adin ezberdinetako jendea 
bildu zen bertan. Gustura ge-
ratu ginen. Bono-laguntzen 
salmenta ere oso ondo joan 
da. Jende asko ari da bonoak 

banatzen. Epaiketaren gas-
tuak ordaintzeko dirua iristen 
ari da pixkanaka. Oso gustura 
gaude. 

Hilaren 19an Manifesta-
zio Nazionala egingo da Bil-
bon. Hau izango da ekimenik 
handiena, baina ez da azkena 
izango. Epaiketa amaitu bitar-
tean jendea piztuta manten-
du nahi dugu. Euskal Herrian 
gurea bezalako auzi asko 
daude, eta ezin dugu pen-
tsatu jendea beti guri begira 
egongo denik. Baina epaike-
ta amaitu bitartean, jendeari 
azken bultzada bat eskatzen 
diogu. Bestela ez dugu lor-
tuko Egunkariaren itxieraren 
gaineko sententzia negatibo 
bat hemengo jendeak oso 
gaizki hartuko lukeen sen-
tsazioa Madrilera iristea; eta 
hori da kontua. Gainera, atze-
tik datozenek ere behar dute 
lasaitasuna, askatasuna, gau-
zak egiteko. Sumario batzuk 
galdu dira (18/98, Gestorak...); 
atzetik beste batzuk datoz 
(Udalbiltza, Herriko taber-
nak...); eta gu tartean gaude. 
Ez litzateke txarra guk auzia 
irabaztea eta atzetik datozen 
horiek indargabetzea. 

Amaitzeko, zein mezu helarazi 
nahi diezu Galtzaundiko irakur-
leei?

Eskerrik asko gurekin ego-
teagatik, bai Egunkaria sortu 
zenean eta baita itxieraren 
ondoren ere. Egunkaria jen-
dearen berotasunari esker 
atera izan da aurrera beti, eta 
uste dut, oraingoan ere po-
sible izango dela jende asko 
mugitzea, eta denak gure alde 
jartzea. Gero horrek Auzitegi 
Nazionalean hartzen den era-
bakian eraginik izango duen 
ez dakit. Guk behintzat gure 
esku dagoena egin dugu. 

“AVT eta Dignidad y Justicia Guardia Zibilaren beso judizialak dira. Euskal auzi bat tarteko dagoenean 
Auzitegi Nazionala presionatzea da euren zeregina. Beste bizirik ez dute”



Microsoften Windows 
Vista sistema eragilearen 
azken porrota eta gero 
etorri zaigu

Windows 7. Eta aldi 
berean, inongo boom 
mediatiko-propagandisti-
korik gabe eskuratu degu 
Ubuntu 9.10 (http://ubun-
tu.org) sistema eragile 
askearen azken bertsioa. 
Bertsio azkarra, seguroa, 
askea, doakoa eta euska-
razko bertsioan instalatu 
dezakeguna.

Ubuntu ia edozeinek 
instalatu dezake bere 
ordenagailuan. Sistema 
eragile oso konpletoa da, 
eta edozein erabiltzaileek 
behar dituen oinarrizko 
programak ekartzen ditu. 
Testu editorea, irudiak, 
audioa, bideoak lantze-
ko tresnak, berehalako 
mezularitza aplikazioak, 
nabigatzailea eta posta 
elektronikoa... dena aske, 

dohain, euskaraz... Zer 
gehiago eska daiteke?

Ubuntu deskargatu CD 
batera, eta aukera ematen 
du ordenagailuan inon-
go aldaketarik egin gabe 
sistema eragile hau pro-
batzeko. Ordenagailua 
pizterakoan CDa sartu eta 
bertatik abiaraziko da, ho-
rrela Ubuntu probatzeko 
aukera izango duzu, eta 
aurrerago instalatu nahi 
izan ezkero berak gidatuko 
zaitu (dituzun artxiboen 
segurtasun kopia bat egin 
badaezpadaere...)

Hala ere, zaila da Win-
dows-ekin  hazi eta hezi 
garenean, bat batean soft-
ware askera jauzi egitea. 
Pixkanaka hasteko, ba-
ditugu Windows sistema 
eragilean instalatu ditza-
kegun hainbat software 
askeko programa. Adibi-
dez, Open office (Micro-
soft Ofice-ren baliokidea) 

ofimatika paketea, Mozilla 
Firefox (Internet Explorer
-ren baliokidea) nabiga-
tzailea, Gimp (Photoshop) 
irudi editorea, Tux paint 
(Paint) umeek marrazkiak 
egiteko programa, Thun-
derbird (Outlook Express) 
korreo aplikazioa, etab 
luze luze bat.

Denak, edo ia gehienak 
euskaraz daude, software 
askearen inguruan mur-
giltzen diren pertsona, 
kolektibo, talde, enpresa 
etab.ek elkarlanean, mu-
sutruk, euskeratzeko ardu-
ra eta konpromezua hartu 
dutelako. Filosofia honek, 
elkarlanak eta jendearen 
konpromezuak, euskeraz-
ko eta kalitatezko softwa-
re bat bermatzen du.

Horretan dihardute, 
besteak beste, Libreza-
le.org-ko kideak (http://
www.librezale.org),  eus-
kara informatikaren mun-

duan bultzatzea helburu 
duen lantalde irekia.

Jadanik gure herrieta-
ko kaleak argiz eta apain-
garriz beteak ditugu, egu-
berriak gainean ditugun 
seinale, ez galdu aukera 
eta eskatu Olentzerori 
software askea.

Eskatu Olentzerori software askea

Software askea edo librea, eskuratu ondoren erabili, 
kopiatu, aztertu, moldatu eta banatu daitekeen softwa-
rea (programa) da . Internet bidez doan edo beste bide 
batzuetatik banaketa ordainduz eskuratu ahal izaten da. 
Jende askok pentsa lezake programa guztiak direla dohai-
nekoak, kopiatu eta kitto! baino programa bakoitzak bere 
lizentzia du, eta lizentzia hori erabiltzeagatik ordaindu 
egiten da eta programa horien gainean ezin da aldaketa-
rik egin.

Txarli Gesteira

Bertsoaren dama, txapeldun
“Bertsoaren dama”, horrela de-

finitu zuen Aitor Mendiluzek 
Maialen Lujanbio. Hernaniarra 
dugu txapeldun berria. Lehen 

emakumea. Baina hori baino 
askoz gehiago da Maialen. Le-

rro hauetan final handiaren 
kronika.

Zutik jarrita, txalo erauntsi ba-
tekin egin zien ongi etorri BEC-ek 
zortzi finalistei. Goizeko 11:00ak 
pasatxo ziren. Orduan piztutako 
suak egun osoan zehar berotu 
zituen bertsozaleen bihotz eta 
buruak. Goizeko saioa ederra 
izan zen, giroa ez zen lehertu, 
baina ale bikainak entzun geni-
tuen. 8ko handikoa zuten lehen 
lana, eta agian, Maialen Lujan-
biok eta Aitor Mendiluzek egin 
zuten ariketa osoena. Hilzorian 
dagoen aitak etxeko pagopean 
gerra zibileko gorpuak daudela 
esan die Maialen eta Aitor seme 
alabei. Hauxe Lujanbioren biga-
rren bertsoaren amaiera:

Nola zauriak ez diren itxi
ta bizirik den auzia
orduko berun aleak dira
gaurko sasien hazia
Mendiluzek berriz, honela 

amaitu zuen bertsoaldia:

Gaur jakin degu, jakingo dute
gerra hontatik harago
adio aita, besarkada bat
pagoa zure zain dago

Ama babarrunekin
Eguneko lehen bi ariketak izan 

ziren, agian, Aitor Mendiluzeren 
lan osoenak. 8ko txikian, Ando-
ni Egañarekin aritu zen Mendi-
luze. Andoni ama babarrunak 
tuperrean hartuta joan da Aitor 
semearengana bere lehen lane-
gunean. Hauxe irurarraren lehe-
naren amaiera: 

Sentitu nahi nuen
 etxean bezela
baina esan nizun ama
hau gehiegi zela!
Baina Egaña ez zegoen isiltze-

ko:
Lantegitik irten da
zazpi lagun alaiz
denentzako egin det
zuekin joango naiz
8ko txikian aipagarria izan zen 

Amets Arzallusen lana ere. Sarrie-
gi kantukideak gehiegi lagundu 
ez zion arren, bertso txalotuenak 
bereak izan ziren. Puntu erantzu-
nen ostean, berriz ere ofiziotako 
ariketan berotu zen giroa. Lujan-
biok Egañarekin kantatu zuen, 
Egañari giltzurrun bat eman dion 
emakumearen paperean. Herna-
niarraren bigarren bertsoaren az-
ken zatia gogoangarria izan zen:

Lehen bi ta huts, bion kalte
orain bat ta bat, enpate
mundua ere logika hontan
hobe lijoake

Ametsen kartzela
Goizeko kartzelako ariketan 

Amets Arzallus nabarmendu 
zen. 8 bertsolariak azken kroni-
ka idazten ari zen kazetariaren 
paperean jarri zituen gaiak. Ame-
tsek hemendik urte askotara ko-
katu zuen bere burua, eta orduko 
munduari eman zion errepaso. 
Bigarrena horren adibide:

Reala igotzen ikusi nuen
ta ahaztu nituen penak
kontatu nitun lehen pausoak
herri palestinarrenak
nola hogei urte iraun zituen
Evo gizon indigenak
eta gure preso denak
zirela senideenak
notizi on asko idatzi ditu
nere kazetari senak
baina oraindik gehiago dira
idatzi gabe daudenak.
Besteak beste, Jon Maiak ere 

ariketa ederra josi zuen kartzelan 
goiz osoko lan onari errematea 
emanez. Bazkaltze garaian bi 
izen entzuten ziren bertsozaleen 
artean: Amets eta Maialen.

Arratsaldean, leherketa
Goizean giro ona izan bazen, 

arratsaldean lehertu zen BEC. 

Bertsolari Txapelketa 
Nagusia 2009

Igotz Alkorta

Bertsoaren dama, txapeldun
10eko txikiko ariketan elkarrekin 
suertatu ziren Maialen Lujanbio 
eta Amets Arzallus. Umoreari 
zukua ateraz aritu ziren biak ere. 
Gabon gaueko afarian, lehen 
platera jan orduko altxa da 
Maialen ama mahaitik. Ametsek 
Olentzero oraindik ez zela etorri 
esan ostean, hauxe Maialenen 
bigarren bertsoa:

Eta seme alabek 
ze jeta daukaten
beti ez jaikitzeko 
dabiltza esaten
platera sukaldera 
ez da oinez joaten!
Puntukako ariketaren ostean, 

bakarkako lana izan zuten zor-
tziek batera egiteko azkena. 
Bakoitzak gai ezberdin bati kan-
tatu behar izan zion, eta hemen 
berriz ere Lujanbio nabarmendu 
zen. Arratsaldeko lehen zati ho-
netan atera zion aldea Arzallusi. 
Minbizia duten haurrak jolasean 
ikusi dituen medikuaren pape-
rean kantatu zuen Maialenek. 
Hauxe lehenaren azken zatia:

Elkarri nola deitzen dioten
burusoiltxo eta kalbo
minbizia duten bi umeeri
begira begira nago
eurengan minak badu indarra
baina bizitzak gehiago.
Egaña arratsaldean hasi zen 

benetako Egaña izaten, eta esa-
terako, bakarkako lan ederra josi 

hileko aurrez aurreko bisitara, 
baina sartu aurretik funtziona-
rioak biluztu eta miatzen uzte-
ko eskatu dizu”. Lujanbiok bere 
ohiko bertsokeratik heldu zion 
gaiari. Hauxe lehenaren azken 
zatia:

Maitea barruan daukat
bakarrik ezin det utzi
duintasun, askatasun, 
hitzak dizkit erakutsi
eta eutsi nahi diet baina
ia ezin diet eutsi
zenbat -tasun ezpainetan
eta zeinen muxu gutxi.
Amets Arzallusek ere lan 

bikaina egin zuen, espetxean 
daukan lagun bat gogoan. 
Funtzionarioaren aurrean bi-
luzteari uko egin ostean, etxe-
ra egindako buelta azaldu 
zuen azken bertsoan. Hauxe 
amaiera:

heldu etxera eta hartu dut
paper baten zirrimarra
gutun txiki bat, ta utzi ditut
bi muxu ta irriparra
hori delako nik biluzteko 
dakidan era bakarra.
Eta horrela amaitu zen ari-

keta puntuagarria. Eta etorri 
zen azken epaia: Maialen Lu-
janbio txapeldun. Eromena 
zaleen artean, poza bertso-
larien euren artean. Urteeta-
ko ibilbide eredugarri baten 
saria lortu du Maialenek. Be-

zuen. Baina ez nahikoa buruz 
burukora igarotzeko. BEC leher-
tu egin zen buruz buru Amets 
Arzallus eta Maialen Lujanbio 
arituko zirela jakin ostean. Be-
sarkada estua eman zieten biek 
elkarri, Egaña irribarrez begira 
zutela. Belaunaldi aldaketa iru-
dikatua zen.

Suari kantari
Buruz burukoa majikoa izan 

zen. Jendearen txalo uholde eta 
olatuez lagundurik, lan bikaina 
egin zuten Ametsek eta Maiale-
nek. Lehenik ofiziotan aritu zi-
ren, eta ale ederrak utzi zituzten. 
Kartzelakoa izan zen ordea bes-
te behin, buruz burukoaren une 
gorena. Sua, horixe zuten 9 pun-
tuko bertsoa botatzeko hitza. 
Maialenek beste maisulan bat 
eskaini zigun. Hauxe amaiera:

Asmakizun handina
mendeetan barrena.
Sua da problema
zenbait basorena
edo jaki dena
berotzen duena,
eta bi begiradek
sortzen dutena.
Ametsek bertsoa eta sua 

lotu zituen irudi polita eskai-
niz. Hitzaren ostean, gaiari hiru 
bertso botatzea zuten azken 
lan puntuagarria. Gaiak hone-
la zion: “Espetxera joan zara 

launaldiak aldatu dira baina 
katea ez da eten. Horixe iku-
si zen amaieran Joxe Agirrek 
Lujanbiori txapela janztera-
koan. Makina bat plaza egin-
go dituzte batera datozen 
hilabeteetan. BEC-ekoa lau 
urtean behinekoa baita. Plaza 
txikira, bere esentziara itzuli-
ko da bertsoa orain. Hori bai, 
txapeldun berri batekin, eta 
egun handi baten oroitzape-
na burutik kendu ezinik.

Andoni Egañaren agurra ekarri du 2009ko txapelketak

Gogoratzen naiz lehengo amonen
 zapi gaineko gobaraz
gogoratzen naiz lehengo amonaz 
gaurko amaz ta alabaz.
Joxei ta zuei mila zorion 
miresmenaren zirraraz
 ta amaituko dut txapel zati bat 
zuek guztiontzat lagaz
gure bidea ez da erreza 
betez legez, juizioz trabaz
Euskal Herriko lau ertzetara 
itzuliko gara gabaz
 eta hemen bildu dan indarraz, 
grinaz eta poz taupadaz 
herri hau sortzen segi dezagun
euskaratik ta euskaraz.

Txapeldunaren
agurra



kirol saltsa

Areto futboleko adiskidetasun txa-
pelketa, edo “mundialitoa” bere 

amaierara iristen ari da. Azaroaren 
22an abiatu zen jatorri ezberdineko 

etorkinek eta bertakoek osatutako 
12 taldeen ligaxkarekin. Abendua-

ren 19an jokatuko da finala. Erruma-
nia eta Galizia arituko dira nor baino 
nor. Lehiaketa bat denez, irabazteak 

badu garrantzia, baina Ereite Elkar-
te Multikulturalak antolatzen duen 
txapelketa honek “adiskidetasuna” 

lantzea du helburu. 

Bartzelona futbol taldeko za-
leek antolatu zuten lehen aldiz 
txapelketa hau duela hiru urte. 
Beraiek ez zutela jarraitu  behar 
eta, Ereite etorkin elkartera jo 
zuten, txapelketaren antolake-
tarekin jarraitu  nahi ote zuten 
galdetzera. “Proposamen poli-

Leire Zubeldia

Areto futbola
Adiskidetasun Txapelketa, herrialde ezberdi-
netako etorkinak eta bertakoak ezagutzeko22

ta iruditu zitzaigun. Guk egiten 
dugunarekin zerikusia zuenez, 
iaz antolatu genuen lehenengo 
adiskidetasun txapelketa”, azal-
du du Miren Zeberio EREITEko 
koordinatzaileak. Era honetan, 
iaz eta aurten, etorkinaren 
egunaren inguruan antolatzen 
dituzten jardueren baitan an-
tolatu dute txapelketa. 

Ereite elkartekoentzat ez da 
erraza izan txapelketa hau an-
tolatzea. Batez ere, taldeak osa-
tzen izan dituzte zailtasunak. 
“Talde batzuk berez animatu 
dira, baina batzuetan guk ibili 
behar izan dugu atzetik”. Aur-
ten, iazko talde berdintsuak 
daude, nahiz eta talde berriak 
ere egon diren. Taldeak jatorri 
bereko pertsonek osatuak dira, 
nahiz eta salbuespenak ere ba-
dauden: “Esperanza latina eta 
Latin brothers taldeak esatera-
ko, Hego Amerikako herrialde 
ezberdinetako jendea dago. 
Rais Euskadin ere, nahasketa 

dago, latinoen, magrebien eta 
euskaldunen artean. Kolore 
guztiak taldean berriz, gehie-
nak magrebiarrak dira, baina 
hemen ere denetik dago. Saha-
rako taldean azkenik, euskal-
dun batzuk jokatzen dute”. 

Ekimen polita dela iruditzen 
zaio Ereiteri, jatorri ezberdine-
ko etorkinak eta bertakoak 
elkar ezagutu eta ondo pa-
satzeko helburua duelako. 
Ekimenak “txapelketa” hitza 
eramanagatik, “adiskideta-
sun” hitza azpimarratu nahi 
izan dute hasieratik. “Nahiz 
eta askotan aipatu dugun 
adiskidetasunezko txapelketa 
bat dela, taldeen artean pi-
kea sortzen da. Azken finean 
lehiaketa bat da eta denek 
nahi dute irabazi”. 

Finala: Errumania vs. Galizia
Azaroaren 22an ligaxkarekin 

hasi zen txapelketa, eta aben-
duaren 19an amaituko da. 

Guztira 12 taldek parte hartu 
dute: Euskal Herria, Senegal, 
Ekuador, Esperanza Latina, 
Rais Euskadi, Rumania, Kolore 
guztiak, Sahara, Galizia, Ukra-
nia, Litaarafu mezquita eta La-
tin Brothers. Abenduaren 12an 
jokatu ziren final-laurdenak 
eta hilaren 13an  semifinalak. 
Norgehiagoka horietan eraba-
ki zen zein bi taldek jokatuko 
duten Adiskidetasun Txapelke-
taren finala: Errumania eta Ga-
lizia izango dira txapela irabaz-
teko borrokan azken partidua 
jokatuko dutenak. “Errumania 
izan zen iaz txapelketa irabazi 
zuena, eta aurten ere finalera 
iritsi da. Euskal Herriaren aurka 
jokatu zuen 2008ko finala. Aur-
ten norgehiagoka bera ikuste-
ko aukera izan dugu, semifina-
letan bi taldeei elkarren kontra 
jokatzea egokitu baitzaie. Be-
rriro ere Errumania gailendu 
da, eta Galiziaren kontra neur-
tuko ditu indarrak”. Galiziak 

Litaarafu gaindituta eman du 
finalerako pausoa. Goleatzai-
le bikainak dituzte taldean, 
final-aurrekoetan 8 gol sartu 
baitituzte. Eta gauza bera esan 
daiteke Errumaniari buruz 
ere: 11 gol sartu zizkion Ukra-
niari final-laurdenetan. Finala 
abenduaren 19an jokatuko da, 
eguerdiko 12:00etan, Santa 
Luzia auzoko futbol aretoan 
(Samaniego eskola inguruan). 
Honen aurretik ordea, goizeko 
11:00etan, Euskal Herriak eta 
Litaarafu taldeak hirugarren 
eta laugarren postua erabaki-
tzeko partidua jokatuko dute. 

Semifinalak benetan estuak 
izan zirela aipatu dute antola-
tzaileek: “Txapelketan aurrera 
egin ahala, taldeen arteko di-
ferentzia gutxitzen joan da eta 
lehia biziak ikusi ditugu kan-
txan”. Horren adierazgarri dira 
final-aurrekoetako partiduen 
markagailuak. Hilaren 12an 
jokatutako final-laurdenak ere 

lehiatuak izan ziren. Erruma-
niak Ukrania hartu zuen men-
dean. Litaarafuk Rais Euskadi, 
Galizia garaile atera zen Ekua-
dorren aurkako partiduan eta 
Euskal Herriak aise menderatu 
zuen Sahara. 

Txapelketak izan duen ja-
rraipenaz galdetuta ez da oso 
gustura agertu Ereiteko ardu-
raduna. “Guk deialdiak egiten 
ditugu, baina jendea ez da 
partiduak ikustera hurbiltzen”, 
adierazi du. Hala ere ondo pa-
satzen dute euren artean, eta 
bide polita da parte hartzai-
leak elkar ezagutzeko. Dena 
den, Galtzaundiren bidez fi-
nala ikusteko gonbita luzatu 
nahi izan die Tolosaldeako 
herritarrei. Partidu horrekin 
amaituko da txapelketa eta 
Etorkinen inguruko jardunal-
diak. Indarrak berreskuratze-
ko, bazkari eder bat egingo 
dute parte hartzaile guztiak 
elkartuz. 

23

Euskal Herriko 7 lurraldeta-
ko kirolari andana (emakume/
gizon, haur/gazte/heldu) kirola 
eta herri nortasuna uztartzeko 
helburuz elkartu dira. Beraien 
proposamenak hiru zutabe ditu: 
1)Ordezkaritza ofiziala lortzea, 
2) 7 herrialdeetako kirolariak el-
kartzeko gune bat sortzea, eta 3) 
aurreko bi konponenteekin eta 
tresna berriekin eragitea. 

Proposamen honen egileak, 
euskal kirolarien atxikimen-
duak biltzen ari dira www.eus-
kalkirolariak.org web gunean. 
Dagoeneko 1.500 atxikimendu 
lortu dituzte. Abenduaren 27an 
ekitaldia egingo dute belodro-
moan ekimena aurkezteko. Ber-
taratzeko deialdia luzatu diote 
kirolariei, eta oro har, euskal gi-
zarte guztiari

Eman atxikimendua! 
www.euskalherrikokirolariak.org



agenda

- Abenduak 23: Okupazioaren 
eguna. Bonberenea txaranga-
rekin kalejira, 19:30ean. Afaria, 
21:00etan. Su artifizialak 00:00e-
tan. 
- Abenduak 26: Atila y los Hunos 
taldearen kontzertua eta Jabi 
Otsoari omenaldia, 22:30ean. 

- Abenduak 28: Futbolin txapel-
keta, 20:00etan. 
- Urtarrilak 2: “Mulambo hamar 
urte” festa 22:30ean. 
- Urtarrilak 8: Gari bakarlariaren 
kontzertua 22:30ean. 

Tolosaldea-
ko II Ema-

kumeen eta 
Migrazioen 

Komiki 
Lehiaketa

Tolosaldea Garatzen-eko Inmi-
grazio Sailak antolatutako komiki 
lehiaketa. Lanak aurkezteko epea 
abenduaren 30ean amaituko da. 
Oinarriak www.galtzaundi.com
-en dituzue. 

Erakusketak
Beti Alai Taberna

- Urte amaierara arte: Tolosa An-
gularra Iñaki Elolaren argazkiak 
ikusgai urte amaierara arte. 

Itaie  Taberna

- Urte amaierara arte: Ignacio 
Garciaren margolanak ikusgai. 

Haurren-
tzako zine 
zikloa eus-

karaz
Leidor

- Abenduak 13 17:00etan, Super-
tramps
- Abenduak 19 17:00etan, Basoko 
izpiritua
- Abenduak 20 17:00etan, Piccolo 
eta saxo
- Abenduak 26 17:00etan, Txori 
urdin
- Abenduak 27 17:00etan, Ahate-
txo itsusia eta ni
- Abenduak 28 17:00etan, Dorae-
mon eta dinosaurio txikia
- Abenduak 29 17:00etan, Pluk 
eta bere garabia
- Abenduak 30 17:00etan, Prop & 
berta

Denbora enaren 
hegaletan
Karmele Igartua

Aretxabaletakoa da Kar-
mele Igartua. Urteak 
poesia irakurtzen aritu 
ondoren, eta Bergarako 

Idazle eskolatik pasatuta, bere 
bigarren poema liburua argitara-
tu du Pamielarekin. Esperientzia 
nabaritzen zaio karmeleri. Poesia 
heldua idazten du, sentiberatasun 
handikoa, atsegina. 

irakurri
entzun 
Ikusi

Haizea garizumakoa
Ruper Ordorika

Ruper Ordorika oñatiarrak azaroan 
aurkeztu zuen Haizea garizumakoa 
disko berria. Musikariaren 15. lana 

da, Hautsi da Anphora 
lehen diskoa plazaratu 
zuenetik 30 urte igaro 
direlarik dagoeneko. 
Argia, Edertasunaren 
mintzo, Errekazola, Ja-
kin nahi nuke, Haizea 
Garizumakoa edo Seku-

labelardiko kantaria dira disko be-
rrian topatuko ditugun bitxietako 
batzuk. Azken hau duela gutxi hil 
zen Mikel Laboa handia omentze-
ko sortua da.

Aitarekin bidaian
Hika antzerki taldea

Tolosan, TOPICen ikuste-
ko aukera izan genuen 
Arantxa Iturbek idatzi 
eta Agurtzane Intxau-
rragak zuzendutako 
antzezlana. Joxe Ra-
mon Soroiz eta Joseba 

Apaolaza aktore bikainek 
antzeztua, eta Jabier Muguruza-
ren zuzeneko musikarekin girotua, 
formatu eta genero ezberdineko 
antzezlana da. Memoria galtzen ari 
den aitaren eta bere semearen ar-
teko harremana du oinarri antzerki 
unkigarri honek. 

Ikuskizunak
TOPIC

- Abenduak 18: Iñaki Salvadorren 
kontzertua: Mikel Laboari ome-
naldia. 20:30ean. 

- Urtarrilak 4: “Musika tresnen 
fabrika” antzezlana haurrentzat. 
17:00etan.  

Musika 
Leidor

- Abenduak 23: Tolosako Orfeoia-
ren emanaldia. Eguberrietako 
kontzertua. 20:30ean. 

Bonbere-
nearen 12. 
urteurrena

 
- Abenduak 19: Bonberenea Txa-
ranga eta Tolosako erraldoi eta 
buru handien irteera, 11:00etan. 
Urteurren bazkaria, 14:00etan. 
- Abenduak 20: Zinekluba: Baf-
man-El Caballero oscuro filma, 
17:00etan. 

hitzorduak

24

 Abenduaren 18tik urtarrilaren 8ra arteko

Laskorain 
Ikastolako 

Merkatu 
Txikia

Tolosako Kultur Etxean

- Abenduaren 26tik urtarrilaren 
5era: Bildutako dirua Indiako 
Gujarat eskualdera eta Sahara 
askeko Meheriz herrira bideratu-
ko da, azpiegitura sozialak eraiki-
tzen laguntzeko. Goizez 10:00e-
tatik 13:00etara eta arratsaldez, 
17:00etatik 20:00etara egongo 
da zabalik azoka. 

Ereiteren 
etorkinaren 

eguneko jar-
dunaldiak

 
Abenduak 18: 
Hitzaldia: Kulturartekotasuna Kri-
si-garaian. Hizlaria: Mikel Mazkia-
ran (SOS arrazakeria): 19:30ean 
Tolosako Kultur Etxean. 

Abenduak 19: 
Adiskidetasunaren Txapelketako 
3. eta 4 Postuak eta finala: 11:00e-
tan Samaniego Eskolaren ondoko 
futbol zelaian. Ondoren bazkaria 
egingo dute jardunaldietan parte 
hartutako denek. 

Ostirala, 18
Bronte C. 
(korreo kalea 20) 
Tolosa

Larunbata, 19
Ugarte MªT.
Euskal Herria, 46
Ibarra

Igandea, 20
Tolosa Mª Isabel 
(Nagusia, 7) 
Tolosa

Astelehena, 21
Iturrioz I. 
(Euskal Herria, 3) 
Ibarra 

Asteartea, 22
Olarreaga J. 
(Korreo kalea, 2) 
Tolosa

Alegia-Amezketa-Abaltzisketa-Albiztur
Osasun zentroa   943 653 212
Altzo
Medikua    943 654 737
Anoeta-Alkiza-Hernialde
Medikua   943 652 339
Baliarrain
Medikua   943 889 003 
         (asteazk.) 
Berastegi-Elduain
Medikua   943 683 361
Bidegoian
Medikua   943 681 134
Ibarra-Belauntza-Berrobi-Gaztelu-Leaburu
Osasun etxea    943 672 411
Ikaztegieta
Medikua   943 653 329
Irura
Osasun zentroa  943 690 720
Tolosa
Anbulatorioa, larriald.  943 650 931
San Esteban, hitzordua  943 006 800

Asteazkena, 23
Olarreaga M. 
(Martin J. Iraola, 10) 
Tolosa

Osteguna, 24
Echeveste Jesus M. 
(Gernikako arbola, 3) 
Tolosa

Ostirala, 25
Azpiroz L.
(Amaroz 9)
Tolosa

Larunbata, 26
Santamaria I.
(Nafarroa etorb. 2)
Tolosa

Igandea, 27
Bronte C. 
(korreo kalea 20) 
Tolosa

Gernikako Arbola,hitzor            943 006 900
Amarozko dispensarioa           943 672 637
Asunzion klinika         943 675 799
 (larrialdiak)                943 675 390
San Kosme San Damian    
geriatrikoa              943 672 932
Udaltzaingoa              943 675 858
Ur eta Argia (Tolargi)        943 650 016
Ur zerbitzuak (aberiak)        639 352 156
Iurreamendi egoitza       943 670 325
Larrialdiak, Suhiltzaileak         112
DYA        943 672 536
Gurutze Gorria  943 674 888  

      943 651 425 
Ertzantza        943 673 022
Tolosa Gasa             943 675 320
Lizartza
Medikua        943 682 077
Orendain
Medikua        943 655 595
Orexa
Medikua        943 682 228

Astelehena, 28
Morant  R.
(Zabalarreta, 1)
Tolosa

Asteartea, 29
Iturrioz I. 
(Euskal Herria, 3) 
Ibarra 

Asteazkena, 30
Tolosa Mª Isabel 
(Nagusia, 7) 
Tolosa

Osteguna, 31
Ugarte MªT.
Euskal Herria, 46
Ibarra

Telefono interesgarriak

Goardiako farmaziak

SANTA 
LUZIA 

GARAJEA

Grua zerbitzua 
24 orduetan

943 653 491
943 653 874
943 653 985
943 806 020

Santa Luzia, 1-TOLOSA

NISSAN
Orain errazagoa da prestatzea. Prestakuntzarako eta horrekin lotutako 
zerbitzuetarako leihatila bakarra duzu.

http://www.ikastn.com
Eskualdeko ikaskuntzarekin erlazionatutako informazio guztia ondorengo webgu-
nean (langabetuentzako formakuntza, langileentzako formakuntza, bizitza osoan 
zeharreko ikaskuntzako jarduerak...)

Harremanetarako pertsona: Gemma Zelaia
Kokapena: TOLOSALDEA GMLH INSTITUTUA
Santa Luzia 17 -20400 Tolosa

Telefonoa: 943.65.11.47 edo 615.775.678
Posta-e: info@ikastn.com
Webgunea: www.ikastn.com

Ikastaroaren izena
Sendabelarrak eta aromaterapia
Landa eremuan mendekotasun egoeran dauden pertsona 
nagusien zaintzaileei bideratutako ikastaroa (2 ikastaro)
MIG-MAG soldadura posizio horizontalean
CAD 2D (Autocad hastapena)
Automatizazio industriala
Lan Arriskuen Prebentzioa
Galdaragintza eta trazaduren garapena
Testu editorea, kalkulu orria eta datu basea (hastapena)
CNC bidezko tornu programazioa (Fagor)
Biodantza
Nominak eta Gizarte Segurantza euskarri informatikoan

Ordu Kopurua
12
50

50
40
35
50
60
40
40

4
30

Hasiera data
2010/01/08

2010/01/11 (1)
 2010/01/25 (2)

2010/01/12
2010/01/12
2010/01/12
2010/01/12
2010/01/12
2010/01/12
2010/01/12
2010/01/24
2010/01/25



zerkausia

aries
Martxoak 21-Apirilak 21

Eska iezaiozu Olentzerori gehien de-
sio duzun hori. Ziur ekarriko dizula 
aurten: Zuk ez baduzu merezi, inork 
ez du merezi. 

taurus
Apirilak 22-Maiatzak 21

Kontuz ibili beharko zenuke turroia 
eta bestelako gozoekin, zure hortze-
tako karies eta bakteriak ederki ari 
dira pasatzen zure kontura, baita den-
tista ere.

gemini
Maiatzak 22-Ekainak 21

Erabaki garrantzitsu bat duzu hartze-
ko. Behingoagatik, begiraiozu soilik 
zeure zilborrari eta ingurukoak ahaz-
tuta, zeuretzat onena izango den ho-
rren alde egin.

cancer
Ekainak 22-Uztailak 22

Buruarekin pentsatzen duzu beti, bai-
na bihotza ere gidari ona izan daiteke 
askotan. Zurentzat momentu ona da 
hau bihotzari kasu egiteko.    

Komikia: Joseba Antxustegietxarte

leo
Uztailak 23-Abuztuak 22

Urte berria estreinatzearekin batera 
bizitza aldatuko zaizu. Horrek kezkatu 
egiten zaitu, baina lasai, aldaketa one-
rako izango da eta. 

virgo
Abuztuak 23-Irailak 22

Gorroto dituzu gabonak eta zuregatik 
kriskitina jo eta jada igarota egongo 
balira hobe. Ez da horrela izango or-
dea. Inoiz baino luzeagoak egingo 
zaizkizu aurten. Animo, beharko duzu 
eta.

libra
Irailak 23-Urriak 22

Urte guztian gabonetako paga ja-
sotzeko zain eta kontu korrontean 
eduki aurretik xagutu duzu guztia. 
Kontu gehiago eduki beharko zenuke 
diruarekin.

scorpio
Urriak 23-Azaroak 22

Gabonak, jana eta edana, lagunak, fa-
milia eta parranda dira zuretzat. Baina 
ez ahaztu, festa hauek pasata hortxe 
izango dituzula azterketak zain. Be-
raz, ikasten hastea ez zaizu gaizki 
etorriko.

sagitarius
Azaroak 23-Abenduak 21

Gabon hauek bereziak izango dira zu-
retzat. Zure kostelazioko izarrek diote-
nez, espero ez duzun bisita bat jasoko 
duzu, asko maite duzun eta aspaldian 
ikusi ez duzun pertsona batena. 

capricornius
Martxoak 21-Apirilak 21

Zuzenean esango dizut: Erretzeari 
utzi behar diozu. Urte berrirako hartu 
beharko zenukeen erronka da hori. 
Zure birikek biziki eskertuko dute. 

aquarius
Urtarrilak 21-Otsailak 20

Pertsona gogorraren mozorroa jan-
tzita ibiltzen zara. Baina bada garaia 
maskara kendu eta maitemindurik 
zauzkala onartzeko. Horretarako, data 
egokiak dira hauek.

piscis
Martxoak 21-Apirilak 21

Olentzerok gauza asko ekar ditzazke 
baina zoriontasuna ez. Hori zerorrek 
bilatu behar duzu eta sofan etzanda 
ez duzu aurkituko. Arakatu, miatu eta 
topatuko duzu.

lana
• Adineko pertsonak edo gaixoak zain-
duko nituzke. Esperientziaduna eta pro-
fesionaltasuna. Karlos, 680 983 527

• Sagardotegi baterako sukaldaria behar 
da astelehenetik larunbatera lan egiteko. 
Telf. 660 654 317 (Jon)

Etxebizitza
• Etxebizitza salgai Izaskun auzoan. 60 
m2. 2 logela, sala, sukaldea eta komuna-
rekin. 645 718 536

Salgai
• Legorretan pisu zoragarria salgai: 2 
logela, egongela, komuna, sukaldea 
eta igogailua. 2001eko eraikuntza. Ar-
gitsua. 218.000 euro. Negoziagarria. 
699.806.631

• Spaniel txakur kumea salgai 678 923 
512

• Espace bat saltzen da egoera oso 
onean, 2001 urtekoa. 9.000 euro. Telf. 
605 717 858

• Pottoka kalifikatuak salgai (kumeak 
egitekoak) Txakurkumeak salgai (pins-
txer arrazakoak). 645 703 634

• Igini markako akordeoia saltzen da. 
Tamainaz ertaina eta beltza. Berau era-
mateko gurditxoa opari. Telefonoak: 
943.65.13.45 - 663.621.800

Muxutruk Horoskopoa

Miren Makazaga Zeraingo turismo bulegoko arduraduna

2007an lortu eskuratu zuen Zeraingo Turismo Bulegoak Kalitate Turistikoaren Q marka. Ordutik ona, antola-
kuntza, azpiegitura eta zerbitzuan hobetu dute, eta honek bezeroen asebetetzean izan duen eragin zuzenaz 
jabetu dira. Emaitza ikusita, gero eta gehiago dira kalitate turistikoaren aldeko apustua egiten duten jatetxe, 
nekazal-turismo, kanping, bidaia agentzia , turismo bulego eta turismoaren sektoreko bestelako entitateak. 

Euskadin, 267 entitatek dute jada Kalitate Turistikoaren Q marka. 

“Kalitate Turistikoaren Q markak prestigioa 
eta izena ematen du”

Zeintzuk dira kalitatezko sis-
temaren alde apustu egiteko 
arrazoiak?
Zeraingo Turismo Bulegoak 
2007an lortu zuen kalitate tu-
ristikoaren Q marka. Urte asko 
generamatzan lanean bisita-
riak jasotzen. Bisitariak ugari-
tzen joan ziren, eta ondorioz 
teknikariak ere bai. Horrek an-
tolakuntza baten beharra eka-
rri zigun. Une hartan, Eusko 
Jaurlaritzak kalitate sisteman 
sartzeko eskaintza egin zigun, 
eta horrela hasi ginen. 

Kalitate turistikoko sistema 
bat izateak zein abantaila 
ekarri dizkizue? 
Batetik, berrantolaketan la-
gundu digu. Bestetik, uste dut, 
prestigioa eta izena ematen 
diola turismo bulegoari. 

Antolakuntza, kudeaketa 
eta azpiegiturari dagokionez 
zein onura izan dituzue?

Azpiegiturari dagokionez, era-
berritu egin gara antolaketa 
eran; bai azpiegituratan, bai 
biltegian, bai turismo bulegoan 
bertan, eta baita, langileen la-
nari dagokionean ere. 

Nola eragin du Q Kalitate 
markak bezeroen asebete-
tzean?
Garrantzia handia ematen 
zaio bisitarien iritzia jasotzeari. 
Inkestak betetzen ditugu, eta 
saiatzen gara baita ere, ahoz
-ahoko iradokizunak jaso eta 
aldi berean hauei erantzuten. 

Nola animatuko zenituzke  
turismo sektoreko profesio-
nalak kalitatezko Q marka 
eskuratu dezaten?
Nik animatuko nituzke kalita-
te sistemaren barruan Eusko 
Jaurlaritzak jartzen dituen la-
guntza programetan parte har-
tzera. Hasiera batean lan egin 
behar da, baina denborarekin 
lana erraztu egiten du. 

Uste duzu, Q Kalitatea eduki-
tzeak kokaleku lehiakorrago 
bat lortzen laguntzen duela?
Etengabeko hobekuntza bat 
bilatzen da, eta azken finean 

horrek lehiakorrago egiten zai-
tu, bai. 

Kalitatezko Q-aren barruan 
landutako zein konpetentzia 
nabarmenduko zenituzke?
Bat aipatzekotan, urte hasieran 
markatzen ditugun helburuak; 
hauek lortzeko egiten ditugun 
ekintzak; eta azken horiek az-
tertzen joatea aipatuko nuke. 

Zein aldaketa egin dituzue 
edo egingo dituzue kalita-
tearen kultura sustatzeko?
Kalitatezko zerbitzu orokor bat 
eman nahi dugu. Turismo bu-

legoak Kalitatearen Q-a lortu 
du, baina orain lanean ari gara 
inguruko zerbitzu, nekazal tu-
rismo, jatetxe, eta museoek 
Kalitate Turistikoaren Q marka 
lortu dezaten. 

Eusko Jaurlaritzak, Bas-
quetour Euskal Turismo 
Agentziarekin batera, turis-
mo sektoreko enpresarien 
esku utzi ditu, euren enti-
tateak lehiakorragoak izan 
daitezen beharrezko diren 
honako tresnak: 

- Jardunbide egokien pro-
grama: Honen helburua 
enpresarien “profesionalita-
tea”hobetzea da. Euskadin 
274 dira Kalitate Turistikoa-
ren Konpromiso Diploma du-
ten establezimenduak.

- Kalitate Turistikoaren Q 
Programa: Bezeroen asebe-
tetzea bermatzen duen pro-
grama da. Euskadin, 267 en-
titate turistiko dira Q markaz 
nabarmentzen direnak. 

- Bikaintasunaren EFQM 
ereduaren programa: Kali-
tateari dagokionean, bikain-
tasunaren mailaraino igotzea 
proposatzen duen programa. 
Euskadin 27 entitate dira pro-
posamenari heldu diotenak. 

Jarri Kalitate Turistikoaren 
Q-a zure establezimenduan!
94 607 75 86
94 404 74 70
www.turismoa.euskadi.net
www.euskalit.net

